
	Topaic: Tacú le meonta foghlama dearfacha i bpáistí óga (Breith – 3 bliana d’aois) 

	Tarraingítear aird in Aistear agus Síolta araon ar an tábhacht atá le tacaíocht a thabhairt do mheonta foghlama dearfacha i gcleachtas na luathbhlianta.

Sa seisiún gairid forbartha gairmiúla leanúna seo, foghlaimeoidh tú tuilleadh faoi mheonta foghlama dearfacha. Tarraingítear aird sna hacmhainní molta i gcomhair féachana, léitheoireachta agus machnaimh ar conas is féidir cabhrú le naíonáin agus lapadáin meonta foghlama dearfacha a fhorbairt, ar nós neamhspleáchais, fiosrachta agus athléimneachta nó teacht aniar.


	
Príomhnaisc
· Téama Aistear maidir le Folláine
· Caighdeán Síolta maidir le Cearta an pháiste

	Is gné thábhachtach de chleachtas laethúil í tacaíocht a thabhairt do mheonta dearfacha foghlama na bpáistí óga. Tabharfar tacaíocht duit an méid sin a dhéanamh sa cháipéis seo.  Cúnamh a thabhairt do pháistí óga meonta dearfacha foghlama a fhorbairt (Breith – 3 bliana d’aois).

	Féach ar an bhfíseán ceithre nóiméad seo, Do ról maidir le tacaíocht a thabhairt d’fhoghlaim agus d’fhorbairt na bpáistí  chun éisteacht leis an Dr Margy Whalley ag míniú cén ról atá agatsa i dtacú le meonta foghlama dearfacha páistí.

	Ní féidir leis an bpáiste meonta ar nós neamhspleáchais, athléimneachta agus buanseasmhachta a fhorbairt ach amháin nuair a bhíonn deis aige rudaí a dhéanamh dó féin agus leis sin caithfear a bheith sásta éirí fliuch agus salach mar a mheabhraíonn an Dr Margy Whalley dúinn san fhíseán dhá nóiméad seo, Teastaíonn súgradh salach ó bhabaithe agus ó naíonáin freisin!

	San fhíseán dhá nóiméad seo, feicfidh tú babaí atá ag iarraidh an siúl a fhoghlaim. Féach ar na meonta dearfacha foghlama atá ag an mbabaí agus ar an gcaoi a dtugann an t‑oideoir luathbhlianta tacaíocht dó. 

	San fhíseán ceithre nóiméad seo, tabharfaidh tú faoi deara go bhfuil go leor meonta dearfacha foghlama ann, lena n‑áirítear réiteach fadhbanna, comhbhá, féinmhuinín agus freagracht. 

	Cuimsítear buanseasmhacht agus aird le meonta tábhachtacha foghlama eile. Is léir go bhfuil siad sin ann, ar fud réimse aoiseanna, san fhíseán ceithre nóiméad seo. 
	






		
	Mo phríomh-mhachnaimh tar éis na hábhair thuas a fheiceáil/léamh  

Ceisteanna le haghaidh Machnaimh: Céard atá ag oibriú go maith duit sa réimse seo? Cé na dúshláin a raibh ort plé leo sa réimse seo? Céard a dhéanfaidh tú ar bhealach difriúil amach anseo?

	Gníomh is féidir liom a ghlacadh. . .

Ceisteanna le haghaidh Machnaimh: Tabhair breac-chuntas ar na hathruithe a bhfuil sé beartaithe agat iad a dhéanamh ar do chleachtas Cén chaoi a mbeidh tionchar dearfach ag na hathruithe seo ar fhoghlaim agus forbairt páistí? Smaoinigh ar na hacmhainní agus na tacaíochtaí a bheidh ag teastáil uait. Cad iad na gnéithe den obair seo ar mhaith leat tosaíocht a dhéanamh díobh agus díriú orthu sna seachtainí beaga atá romhainn?

Nasc chuig an Treoir Chleachtais Teimpléad Pleanála Gníomhaíochta Aistear/Síolta 


	
Tá na hacmhainní thuas agus go leor leor eile ar fáil ar an suíomh gréasáin Treoir Chleachtais Aistear Síolta ar www.aistearsiolta.ie 

Go raibh maith agat as cuairt a thabhairt ar an Treoir Chleachtais agus leas a bhaint aisti.

